
「熱狗」網媒

《熱血時報》涉

嫌篤數的風波越鬧越大。非「熱狗」

的激進派中人，以Livestream顯示

的直播數字，質疑「熱狗」前首領

「狗達」（黃洋達）使出「十倍界王

拳」，將收看/收聽人數誇大十倍甚至

二十倍。「熱狗」則反擊話人「唔識

IT講 IT」，網上一片熱鬧。不過，

《熱時》近日將顯示觀看數字的頁面

隱藏；一直對「仇人」定會窮追猛打

的《熱時》節目主持人更突然以「做

自己嘢」為由，不再評論。由於風格

太不「熱狗」，有人質疑「狗達」衰

咗，故斬腳趾避沙蟲。另有人認為應

讓《熱時》的廣告商得知此事，甚至

提出要向商業罪案調查科舉報。嗱，

唔好得個講字呀！

■香港文匯報記者 羅旦

網民叫改名《假狗報》
Steve Leung：專登upgrade隱藏報大
數，都幾肉酸。

Vincent Wai Kit Man：信網上篤數，
不如信銀行過數。

Zilo Mok：之前畀（俾）人笑佢哋係
《熱狗報》，不如正式改名叫《假狗
報》啦，襯晒。

ason Wong：其實佢地（哋）fb page
都非常詭異，表面40萬人like page，
但post就次次得幾十人 like，幾十人
share，好唔正常。

Andy Andy：本來商業社會騙子通街
都係，但打著（着）「正義公正旗號」
來揾（搵）食的，而（）家俾人踢爆，
唔摺左（咗）去（佢）同道歉的話，大眾
應該讓其壽終正寢，使事情有個了結。

盧根：再唔回應若然有人攞住d（啲）
相（在線人數截圖）去商業（罪案）調
查科同時向廣告商匿名投訴就大×樂。

資料來源：fb留言
整理：香港文匯報記者 羅旦

隱藏「收視率」「熱狗」身有屎？
網頁原始碼驚現篤大20倍《熱時》主持人突拒還拖

自從「熱城」以「獨派」一貫以來煽動仇
恨的思想四出「清算」，搞到「獨派」

大分裂，七國咁亂，更向原先「奉若神明」
的「狗主」黃毓民開火，非「熱狗」和「狗
主」粉絲則不斷反擊，搞到網上花生不斷。
同屬「獨派」的「無敵神駒」仇思達，以

Livestream顯示的觀看數字，質疑《熱時》
直播節目時的所謂「在線人數」報大數。
「熱狗」當然群起而攻之，更引用其他「數
據」反駁。

改隱藏Livestream在線人數
身為「獨派」口中嘅「港豬」，真係對

IT嘅嘢識條鐵咩！不過，Livestream近日突
然不再顯示《熱時》節目的觀看數字，而
《熱時》多名節目主持人均以「專心做返自
己嘢」為由，稱不會再就此事講嘢，就係人
都覺得有鬼怪。

古怪行徑被指變相認篤數
仇思達就發帖道：「《熱血時報》被斷正
在網台篤數造假，無計可施之下，索性將
Livestream的直播頁面隱藏，逃避群眾追
查。這就是標榜『正直』的『熱狗』之所作
所為，被人踢爆造假之後，顧左右而言他，

故意轉移視線，妄圖淡化事件。『熱血公
民』及其黨媒《熱血時報》至今不敢正面回
應，卻一而再試圖瞞天過海，繼續用篤數打
飛機，可謂自欺欺人。」
網民「Wing Hon Yeung」估計是「熱血個it
狗俾（畀）錢升級咗livestream ac（賬號），可
以hide（隱藏）埋live event（現場活動）」。
「Zilo Mok」則稱：「已經無『熱狗』會

再講咩技術問題，今（前）晚仲昇（升）級隱
藏埋Livestream數目，等同用行動承認係篤

數，只係搵班打手不斷淡化件事，講到篤數好
小兒科，唔駛（使）大驚小怪，而（𠵱 ）家唯
一一招，就係將所有質疑者屈成係『人社本民
青』打手，然後等件事丟淡。」
「Chloe Alison」就揶揄道，「有人話被

人踢爆篤數影響力唔大，如果影響力大，同
廣告商之間就會構成詐騙罪，話『黑警』一
直致力於打擊該組織，會無發現到？同埋一
直都未有遭受起訴。哦，咁既然被踢爆篤數
影響力不大，咁而（𠵱 ）家連Livestream既

（嘅）直播頁面都隱藏埋，代表咩呢？」

網民教睇真實數字寸「狗達」
有 網 民 更 上 載 另 一 網 頁 （https://

pk-times-viewer-counter.000webhostapp.
com），可以繼續顯示《熱時》節目的觀看
數字，更以「狗達」經常掛在嘴邊的所謂
「人最緊要正直」來命名寸之。
報稱為立法會議員助理的前學聯副秘書長

林兆彬也繼續狙擊，更教路稱：「雖然《熱

血時報》進一步隱藏了 livestream在線人
數，但原來仲有另一個方法睇到livestream
在線人數！首先去《熱時》 livestream
（https://goo.gl/HqGb8Y），然後睇網頁
原始碼，搜尋『viewer_count』就搵到真實
人數！再睇下《熱時》網站的在線人數，發
現兩者相差超過20倍？！」
「熱狗」咬人咬得咁過癮，如今想停戰

呀？好難嘞！乖乖地搞多幾場大龍鳳，等班
「港豬」食花生食到熱氣罷啦！

■有網民公開
查看《熱時》
「真實」收看
及收聽人數的
方法。 fb截圖

■■林兆彬以另一方法踢爆林兆彬以另一方法踢爆《《熱時熱時》》涉嫌篤數涉嫌篤數。。 fbfb截圖截圖

「熱城」話咬到底
Alvin Tam：「教主」出賣同伴都唔
係第一次啦。「教主」而（）家議
員又選唔到，襯「仲有影響力」搵埋
最後一水，唔難理解喎！

陳漢深：心腸歹毒的人，惡果不報自
身報下代！

Chau Tim：以後各行各路，「蝗毓
民」再唔使用個「恩主」身份，點紅
指綠，「熱血公民」再唔使再為無謂
人，衝鋒陷陣。

藍鳳凰：黃毓民今鋪擺明想我地
（哋）死，佢就要付出代價。

Siulok Chan：熟知「狗主」作風，
必定一咬到底，唔會鬆口，無得算！

簡雍：所以一定要消滅佢！

Jase Chiu： 對 住 黃 毓 民 ， 我 地
（哋）一定要有必往死裡打既（嘅）
決心，唔可以比（畀）佢奸計得加呈
（逞）！

資料來源：fb留言
整理：香港文匯報記者 羅旦

「狗粉」斥扮委屈
MW Cheung：沒有毓民，黃洋達陳
云根鄭錦滿同前「正白旗」暨今届新
西議員鄭松泰，大家識佢地（哋）老
鼠！

Maxi Mo：看完（「狗達」的節目）
之後，對人性醜惡虛偽百感交集，不
如拿論語來總結：「巧言令色，鮮矣
仁」。

Ken Wong：一個扮可憐扮委屈，
屈×「教主」，另一個做小人，背後
落力放暗箭！我×死你兩公婆！天打
雷劈！

Martin Tang：陳獸胃（秀慧）真係
好××街×家產，咁×唔鍾意做一開
始唔好×做啦！

花生：佢會繼續搞（「清算」）但係
唔會認頭。

Leung Wing Yan： 「 篤 數 達 」
（「狗達」）想制（製）做（造）第
二D（啲）花生，專注番（返）佢督
（篤）數就得架（㗎）喇。

香港文匯報訊（記者 鄭治祖）律政司
近日去信立法會申請特別許可，要求容許
在場目擊事件的立法會議員及職員，就
「熱血公民」立法會議員鄭松泰（蟲泰）
被控侮辱國旗案，及「青年新政」的「雙
邪」梁頌恆及游蕙禎被控參與非法集結及
企圖強行進入案出庭作供，及提供與案件
有關的閉路電視片段。立法會內務委員會
主席李慧琼昨日表示，立法會將於下周三
（14日）的會議上處理有關的申請。

律政司函立會申特別許可
鄭松泰在去年10月立法會會議期間，將

建制派議員枱上的國旗及區旗「倒插」，
律政司決定落案控告鄭松泰一項侮辱國旗
罪及一項侮辱區旗罪。日前，律政司去信
立法會尋求特別許可，讓當日留在會議廳
內的民建聯立法會議員劉國勳、蔣麗芸，

和5名立法會職員就該案件作證。
同時，就梁頌恆及游蕙禎涉嫌於去年11

月，連同3名前助理衝擊立法會會議廳，
被控參與非法集結及企圖強行進入罪一
案，律政司亦向立法會申請特別許可，要
求當日在現場的8名立法會職員，包括7名
目擊事發經過的保安員，及1名高級資訊
科技主任出庭作證，和提供與案件有關的
閉路電視片段。
兩宗特別許可申請已安排在下周三（14

日）的立法會會議上一併處理。李慧琼昨
日指出，屆時的討論將涉及《立法會（權
力及特權）條例》中，保障議員在立法會
及委員會會議內的言論不受法律追究，和
議員在議會內的言論擁有刑事及民事豁免
權，及如未經立法會特別許可，任何立法
會議員或人員均不得就議會的記錄在法庭
作證等規定。

曾經說過「沒有黃
毓民，我們什麼都不
是」的「熱狗」立法

會議員蟲泰（鄭松泰），在「熱城」支
持者追咬「狗主」黃毓民期間不吭一
聲，「狗主」終忍不住爆seed，在前晚
網台節目上爆料稱，他曾聯絡蟲泰，希
望對方安排他與旺角暴亂被捕的示威者
見面，但不獲理會。「狗主」粉絲即到
蟲泰的fb挑機，大罵他是「反骨仔」。
「狗粉」黎愛琳在節目中留言道：

「鄭松泰真係好×野（嘢），邊個幫佢
站台拉票既（嘅）都唔記得！」陳興旺
揶揄：「政棍不分界限。」「Down
Cawn」說：「沒有最無恥，『熱狗』更
無恥！」「Yakuza Don」也稱，「『熱
血』製造，大逆不道！」
「杜比」則揶揄：「鄭議員話要做好

自己野（嘢），啋（睬）你有味。我新
西兩票下次倒落海都唔會投你（蟲
泰）。」「Dee Dee Chan」更揚言：
「個（嗰）個『末代皇帝』垃圾蟲太
（泰），冇實權既（嘅）廢物！……
（下次見到佢）叫聲反骨仔食屎！」
「喬峰」則高呼要「打倒反骨仔」。

■香港文匯報記者 羅旦

蟲泰衰乜 原來懶理「狗主」柯打

蟲泰辱旗雙邪強闖 傳召議員職員作供

在「熱城」追咬「狗
主」黃毓民期間一直不吭
一聲的「熱狗」前首領

「狗達」（黃洋達），前晚終「打破沉
默」，稱自己沒有評論事件，是「唔想同
我好尊敬嘅黃毓民有任何嘅衝突」，又與
追咬「狗主」的支持者劃清界線。有非
「熱狗」的激進派中人就揶揄，「狗達」
是因為被「狗主」支持者踢爆其《熱時》
懷疑篤數而淆底「求和」。不過，「狗
主」就唔受，稱「劃清界線咪幾好」。有
「狗主粉絲」就大鬧「狗達」是「反骨
仔」。「熱城」中人則揚言要「搞死」
「狗主」，真係鑊鑊新鮮鑊鑊甘。
「狗達」在名為《常懷慈悲，為理念而

戰鬥》的節目中聲稱，自己對「熱城」支
持者追咬「狗主」一事一直不吭一聲，是
因為「沒有公共性」，且自己「唔想同我
好尊敬嘅黃毓民有任何嘅衝突」，並否認
自己發動人去攻擊「狗主」，又稱自己過
去也出過力去協助「狗主」網台MyRadio
的成長，「我哋又點會想佢冧檔呢！……
希望大家諒解同寬容去面對最近嘅紛爭，
我唔想同『教主』（黃毓民）有咩爭
吵。」

推老婆祭旗 與手下劃界線
他隨即先「摑自己老婆一巴」，稱「狗

主」鬧他太太「皇后」陳秀慧在fb block了
「狗主」的秘書，「我老婆又係抵鬧

嘅。」他將事件歸咎於「狗主」身邊有小
人，又揶揄「狗主」敗選後有「選舉症候
群」，更反咬一口指MyRadio當時決定停
播《熱時》的節目《大香港早晨》，但他
並無收到正式通知，「陳秀慧點解block
『教主』秘書，係因為停播《大香港早
晨》嘅事冇合理通知，同嬲MyRadio嘅人
搬弄是非去針對《熱時》嘅人。」
狗達又與狂咬「狗主」的「熱城」中人

劃清界線，稱自從《大香港早晨》停止聯
播後，他就聯絡不到「狗主」，「我發短
訊問『教主』關於製作費可以調整，但係
『教主』冇回覆，之後『教主』就冇再聽
我電話喇！之後就出現『教主』同網友嗌
交，就指控我哋縱容呢啲人，但係『教

主』係知我哋冇網絡大軍。指控我哋冇去
㩒住嗰啲人，但係我係唔知嗰啲係咩人，
而且喺糾紛裡面，有好多有理說不清嘅地
方，我唔想一一去陳述。」

「皇后」反譏唔使再做阿四
不過，「狗主」就唔受，揶揄話劃清界

線咪好囉！陳秀慧扮晒委屈咁話，「我真
係鬆口氣，以後唔使打個電話黎（嚟）就
做呢樣果（嗰）樣，鬧呢個鬧果（嗰）
個，過去盡過力，問心無愧」云云。已同
「熱狗」反面的「法國佬」張珈衍就發帖
揶揄：「原來一路以來都咁辛苦？鬆一口
氣？即係想割蓆（席）好耐啦！即係我地
（哋）無講錯啦！（『熱狗』）唔妥『教

主』好耐啦！」
「狗主」就轉發了「法國佬」的帖子，

帖子顯示他「覺得嬲爆」，更爆粗留字
「What the fxxk！」
當然，兩邊的支持者隨即又大打口水

戰：「狗粉」自然狠批「狗達」巧言令
色，係「世紀反骨仔」；「熱狗」就狠批
「狗主」「出賣」自己人已不是第一次，
有人更稱要「狗主」為此「付出代價」，
「一定要消滅佢！」
係又唔錯，反正呢啲所謂「港獨」分子

都係叫人衝、自己鬆，煽動後生仔犯法，
如果雙方今次可以互相消滅，年輕人就可
以免於被荼「獨」，亦未嘗唔係一件好
事。 ■香港文匯報記者 羅旦

「狗達」跪低認衰「狗主」唔收貨

■蟲泰分享「狗達」為咬「狗主」一事自
辯的節目，反映他已「歸邊」。 fb截圖

■■「「狗主狗主」」爆粗爆粗
鬧陳秀慧鬧陳秀慧。。fbfb截圖截圖

■「狗主」
被圍攻後，
宣 稱 要 與
「 狗 達 」
「 各 行 各
路」。
視頻截圖

■仇思達指《熱
時》的做法自欺欺
人。 fb截圖


